
	DITAELO

· Bala ditaelo ka šedi gore o se tlo loba meputso.

· Ngwala ka bothakga le ka mongwalo wa go balega.

· Lephephe le arotšwe ka dikarolo tše TLHANO, e lego A, B, C, D le E.

· Go na le dipotšišo tše TLHANO tšeo di botšišitšwego go tšwa dipukung tše TLHANO.

· Karolo ye nngwe le ye nngwe e na le ditsopolwa tše NNE tšeo di nago le meputso ye 40.

· Araba dipotšišo tše PEDI fela go tšwa dipukung tše PEDI tšeo o ithutilego tšona.


	


	KAROLO YA A
TERAMA
	


	POTŠIŠO 1
	


	A MO SWINA NGWANANA’ THAKANA – M.S. SERUDU
	


	Badišiša ditsopolwa tše di latelago ka tlhokomelo gore o tle o kgone go araba dipotšišo.
	


	
Setsopolwa A
	


	Lekope:
Baisanyana bakhwi ba na le makokwana.  Ba ipona e le banna bao ba ka 
arabišanago le nna.  E swanetše e le mmabona yo a ba tšhelago 
moya wo.  Ke lekile go ba dira batho, ba ganane!  Ai, basadi ba ka 
go senyetša bana.  Le ge ba ntshenyetša ka tsela ye, ga a na le 
taba le bona.  Ke berekela fase ka baka la gagwe.  Ge e le gore o 
ba laile gore ba mpolaye, ba ka se nkgone!  Matlakane a Maso!  Ka 
tla ka hlolelwa ke digatlela lehono.  Ba aketša ba tla swinwa ke 
lehese. 
	


	
Basatšana ba bona ba tla itata ka malakane ba ba fa dikgothi!  Ge e 

le mosatšana yola yena, o tla ntšwela motse tadi e amuša tatšana.  
Poo ke nna fakhwi, ga go poopedi mo.  (O šupa fase ka monwana.)  A ke bone bale ba lego ka lebenkeleng, le bona ba se ke ba swana le masele ale.  (Lekope o a emelela o leba ka lebenkeleng.)


	


	1.1
Na ke bomang baisana ba Lekope a rego ba na le makokwana?
	(2)


	1.2
Ba sentše eng ge ba befedišitše tatagobona ka tsela ye?
	(2)


	1.3
Na molato wa Mologadi wona ke ofe?
	(2)


	1.4
Na o gopola gore ge bana ba seleka ba ka be ba rutwa ke mmago
bona?  
Tšweletša nnete ya taba ye ka go fa kgopolo ya gago.
	(4)


	
Setsopolwa B
	


	Thomo
(O a mo rapeletša):  Hle, Malope, a re se fošane ka mantšu.  Ke kgopela 
fela gore o mpotše ge e le gore o tla kgona go ba gona ka moswane 
mantšiboa.  (Go kokota motho mojako.)  Motho šoo o a kokota, 
mmone mogolle.  (Lekope o a tšwa o leba lebating, o a le bula, o 
hwetša e le Mmatlala.  Lekope o tšwela ntle, o a le tswalela.)  E 
swanetše go ba yena mmalegogwana wa ntshe yena yola.  O reng a dio 
tsena a myemyela ka tsela ye?  Ruri mogolle o wetše mo.  Ga go ngaka, 
ba swanetše ba mo tlile ka phefong.  O tla šomela bona bophelo bja 
gagwe ka moka.  Ai, mehlolo ga e fele.  Gape yo yena e ka ba mosadi wa 
morwagwe.  O tla kgonana le dinyakwa tša bafsa ge e šetše e le molora 
bjalo?  Banna le bona re lakwa ke maikutlo… (Lekope o bula lebati, o a 
tsena, o a le tswalela.)


	


	1.5
Na Thomo o be a tlile go dira eng go Lekope?
	(2)


	1.6
Thomo o ra go reng ge a re Lekope ba mo tlile ka phefong?
	(2)


	1.7
Ke ka lebaka la eng Thomo a re Mmatlala e ka ba mosadi wa morwa 

wa Lekope?
	(2)


	1.8
Na ge o bona dinyakwa tšona e ka ba dife?  Efa tše THARO tšeo o di 

tsebago.
	(3)


	
Setsopolwa C
	


	Pebetse:
Se tshwenyege, o tla be a boela go wena.  Wena mo hlohleletše 

gore a hlale mosadi yola wa gagwe.  Ge o dirile bjalo gona le tla 
dula ka a mabedi.  O tla ba mogatša’ mohumi, ngwanaka.  O tla ja o 
lahla, o apara ka go rata.

Mmatlala:
Nxa
	


	Pebetse:
Ke ‘nxa’ ya eng bjale?

Mmatlala:
Ke bona mathata fela, mma.  Batho bale ba nyalane go ya ka 


molao wa go hlakanela dithoto.  Ge ba hlalana ba swanetše go 

abagana dithoto tša bona.  Nna ke tla dirang ka 


mokgalabje yo a se nago selo?  Gape ke nyaka gore a 


godiše bana ba le rena a re šaparolle ka mo gae.  Ai, dilo 

tše di hlotšwe ke Mokalabi, a dio ipha naga.  
	

	
Le mo a lego gona ga ke tsebe gore o sa phela na.  


Mohlomongwe ke yo mongwe wa bao ba bolailwego kua 

mollwaneng ge ba leka go boela gae.

Pebetse:
Mmatlala, tlogela Mokalabi o se hlwe o tshwenyega ka yena.  


Modimo o be a sa rate ge le nyalana.  Mosadi yola yena o tlo lewa  
ke molato, o loile monna.


	


	1.9
Na o bona e le kgopolo ye botse gore Mmatlala a hlohleletše Lekope 

gore a hlale mosadi wa gagwe?  Fahlela karabo ya gago.
	(2)


	1.10
Ke mantšu afe ao a boletšwego ke Mmatlala ao a laetšago gore 


Mmatlala ga a rate Lekope o rata fela dithoto tša gagwe?  Tsopola 

go tšwa temaneng.
	(2)


	1.11
Ke dilo dife tše pedi tšeo Mmatlala a bego a nyaka gore Lekope a mo direle 
tšona?
	(4)


	1.12
Na go nyalana go ya ka molao wa go hlakanela dithoto ke taba ye 

kaone goba aowa?  Fahlela karabo ya gago.
	(3)


	
Setsopolwa D
	


	Pebetse:
(O befetšwe):Mofefa tena! Mpho šea!  (O tshwela mare seatleng.)  O tla di 
bona!  O tsebe gore ge mokgalabje yola a ka hwa, o tla rwala madimabe 
hlogong ya gago.  Modimo o tla go otla!  (a tšwa a betša lebati.)
Mmatlala:
Mokgekolwana yo le yena o tla ntshwenya.  O ratharatha kudu.  O lebetše 
gore ke yena yo a bego a re ke nyalwe ke Lekope.  
Yena e lego thakagwe, 
o be a reng a sa mo tšee go Mologadi!  Gape monna wa ka o tlile, nka se 
dio dula, ke re ke holofetše lehumo.  Gona e be e le lehungwana la eng.  
Rena boMmatlala re le lle.  Lehumo keng ka ntle le lerato?  O a gafa 

mokgekolwana yola.  Ke swanetše go lala ke hudugile, diphahlo tše di 
swanetše go rwalwa di išwe Bokgalaka.  Gape ke nyaka le go swiela 
lebenkele lela la gagwe.  Ge e le gore o tla phela gona ge a boa o tla tla a 
bolawa ke pelo ge a hwetša lebenkele le se na le selo.  Diaparo tša 
gagwe tšona ke tla di tlogela mo, o tla tla a di hwetša.  Ke tla mo rutela ba 
bantši.  Ga a hwele gona kua bookelong, o ntapišitše.  Nka se tsoge ke ile 
go mo hlola.  O tla re ge a boa mo ge e le gore o sa tla boa, pelo ya 
mmeta a fetoga kota.  Ke tla mo swina nna ngwanana’ thakana.  O tla 

lahla go bapalela baneng, dithaka tša gagwe di le gona.


	


	1.13
Na temana ye e tšweletša Mmatlala e le motho wa mohuta mang?  


Efa dintlha tše pedi go ya ka temana ya ka godimo.
	(4)


	1.14
Na o a dumela gore batho ba swanetše go nyalana e le gore ka nnete 

ba a ratana?  Bjalo ka ge go thwe, “Lehumo ke eng ka ntle ga lerato?”  


Araba potšišo ye o lebeletše lerato la Mmatlala le Lekope o sa tlogele 


Mokalabi.
	(4)


	1.15
Mmatlala o re Lekope o tla lahla go bapalela baneng, dithaka tša 


gagwe di le gona.  Na Mmatlala o ile a swina Lekope bjang?  Fahlela 


karabo ya gago.
	(2)


	PALOMOKA YA KAROLO YA A:
	[40]


	KAROLO YA B
THETO
	


	POTŠIŠO 2
	


	SENAKANGWEDI 5 – D.M. MAMPURU
	


	Bala ditsopolwa tše di latelago ka tlhokomelo gore o tle o kgone go araba dipotšišo.
	


	
Setsopolwa A
	


	Leo le lego gona, godimo, le hloka magomo;

Leo le lego gona, kua pele, le wele khutšo;

Leo le lego gona, boyong bja rena, le humile;

Go leo bohle ba dula ba thabile.

Leo le lego gona, gona ke lefasefase!

Mojanta, se tshwenyege, buša pelo!

Go leo re lebilego, gona, bohle re dikhorane.

Kgoši ya gona ke e tee; ya mosa le mogau;

Leo le lego gona, mahloko ga a tsebje;

Leo le lego gona, gona lehu ke lephelo.


	


	2.1
Na sereti se bolela ka mafelo afe a mabedi?
	(2)


	2.2
Ge o bapetša mafelo a mabedi a, a fapana ka eng/bjang?  Fahlela karabo 

ya gago.
	(4)


	2.3
Ke ka lebaka la eng moreti a re mojanta a se tshwenyege?
	(2)


	2.4
Wena o ka thabela go phela go lefe la mafelo a?  Ka lebaka la eng?
	(2)


	
Setsopolwa B
	


	Go bohloko bjang, go buša, o sa buše!

Go bose bjang go buša, o sa bušwe!

Go bohloko bjang, go rata, o sa rate!

Go bose bjang, go ratwa, o sa rate!

Go bohloko bjang, go fiwa, wa amogwa!

Go bohloko bjang go ipitša motho, o se motho!
	


	Go bohloko bjang, go diša kgomo, wa kunwa maswi le nama!

Go bose bjang, go ja fao o sego wa bjala?

Go bohloko bjang, go fiwa molomo, wa se šome!

Go bose bjang, go hwetša bohle re ratana!

Go bohloko bjang, go lwa le le batho!

Go bohloko bjang, go phela mmung!

Go bohloko bjang, go bitšwa ke Yena godimo!

Go bohloko bjang, go sepela swiswing?

Go bohloko bjang, go šupšašupša, o le motho!

Go bohloko bjang, go bitšwa phoofolo!

Go bohloko bjang, go bose bjang, go bitšwa motho!


	


	2.5
Na sereto se ke sa mohuta ofe?
	(2)


	2.6
Efa poeletšo modumo ye e hwetšwago seretong se, le gore ke 


lebaka la eng e šomišitšwe.
	(4)


	2.7
Ke dilo dife tše THARO tšeo di lego temathetong ya bobedi tšeo di 

kwešago sereti bohloko?
	(3)


	2.8
Na wena o ka ikwa bjang ge o ka kunwa maswi a kgomo ye o e 


dišago.  Efa maikutlo a gago.
	(2)


	2.9
Efa mohlala o TEE bophelong bja rena batho wo o šupago gore motho 

o rata go ja fao a sego a bjala.
	(2)


	2.10
Sereti se šomišitše malatodi temathetong ya pele go laetša kgokano.  

Tsopola mehlala ye meraro go tšwa temaneng.
	(3)


	Setsopolwa C
	


	Ge ke go lelekediša, o epela dinala fase.

La gago lebelo, mpšhe ke ngwana.

O wa ka, eupša lebelong o a ntšhia,

Eupša ka sekgalela o khuta ka fase ga ka,

O re le fefile, o tšhabele ka bohlabela, ke go šire.

Mohla’ pula o tsena mpeng ya ka, ke no ikhomolela.

Ke se ke ka go tshwenya, ka ge o le wa ka.

Ka nnete selo sa ka, o kgano, mošikologaseolo!

Ke go hlagoletše, leokana, bjale o a ntlhaba?

Ke go alafile, molwetši, bjale o roga ngaka?


	


	2.11
Ka methaladi ye MEBEDI hlaloša sello sa sereti seretong se.
	(4)


	2.12
Na moreti o reta eng seretong se?
	(2)


	2.13
Na wena o ka kgothatsa moreti bjang?
	(2)


	2.14
Ke mohuta ofe wa sereto.
	(2)


	
Setsopolwa D
	


	Nna le wena go amogetšwe mang pele fa?

Ke mang yo; lefestereng la ka, mosadi?

O tšwa kae mola monna ka fa, a phela?

Ke kgale ke bona gore moriti wa bobedi o gona;

Nna ke wa go kokona marapo le melatša.

Wa bobedi moriti, o swana le mong,

Lehono ke wela tsela, ke kgotšwe.


	


	2.15
Ka methaladi ye MEBEDI akaretša bothata bja moreti seretong se.
	(2)


	2.16
Na ke therešo gore moreti a ngale lapa la gagwe ka lebaka la moriti  

wa bobedi?  Efa kgopolo ya gago.
	(2)


	PALOMOKA YA KAROLOYA B:
	[40]


	KAROLO YA C
DIKANEGELOKOPANA
	


	POTŠIŠO 3
	


	GO TSEBE MANG? – H.H. RAMOKGOPA
	


	Badišiša ditsopolwa tše di latelago ka tlhokomelo gore o tle o kgone go araba dipotšišo.
	


	Setsopolwa A
	


	Roma nna mma

Ge Dineo le tatagwe ba boa gomme ba bona lešaba la batho ka gae, bona ba be ba hloma eka e sa le la maabane la go tlo kgopela Nubejara.  Aowa!  Tše ke dišele tše.  Lethabo le ba bego ba le go lona la fela ka bonakonako, difahlogo tša bona tša ribega.  Dineo yena ya ka o tla gafa ka pelo bohloko, a ba a dio lahla mokgoši, gomme ba mo lesa bjalo gore a potliše pelo.  Ka morago ba mo iša ka phapošing ya mmagwe gore a khutše ka gona…

MmaDineo:  “Aowa, ga go molato, thato ya Modimo e diregile.  A go tumišwe leina la Modimo.”  Eupša pelo ya gagwe e be e le bohloko kudukudu.  Ka nako e nngwe a ipea molato.


	


	3.1
Na lešaba leo le bego le tletše ka ga MmaDineo le be le tlile go dirang?
	(2)


	3.2
Ke ka lebaka la eng batho ba lesa Dineo gore a lle ba sa mo homotše?
	(2)


	3.3
Na e ka ba ke thato ya Modimo ge Mpho a hlokofetše.  Efa 


boikgopolelo bja gago tabeng ye.
	(2)


	3.4
Ka nako ye nngwe batswadi ba ipona phošo ge bana ba bona ba 


hlagetšwe ke mathata.  Na e ka ba ka nnete ke phošo ya MmaDineo 

ge Mpho a hlagetšwe ke seo se diregilego.  Efa kgopolo ya gago.
	(4)


	
Setsopolwa B
	


	Mošaabitla

Ge Mmasefolo a sa dutše gona fao lapeng,

Gwa tšwelela monna yo mongwe a swere lekokoko le dikobjana tša Albertina, a fihla a di bea pele ga mosadi yoo wa gaSefolo.

“Fh! Mong a dikobo o kae?  Ngwanaka o kae batho?”

Monna yola Ratšhidi a no dula fao a sa bolele selo, le yena a gakanegile gore o tlo hlalošetša mosadi yo eng, bjang, ka gobane ga a bona selo, o no kwa ka bana ge ba mmotša, le gona Sefolo ga a bonale ka mo gae,  a re: “Na Sefolo o kae?”

MmaSefolo:  “O re Sefolo o kae?  Na ga o tsebe gore Sefolo mo gare ga beke ga a gona mo gae?  Ga o tsebe gore Sefolo o a bereka?  O palelwa ke eng go mpotša tša lapa le ka gore ke gona, wa no re Sefolo o kae, Sefolo o kae?  Ngwanaka o kae”?

Bjale MmaSefolo o be a bolela a galefile.  Ya ba ka nako yeo basetsana ba tsena ka lapeng ba swere Tryphina ka mo le ka mo.  Banna le basadi ba tikologo yeo ba be ba šetše ba tletše ka lapeng la gaSefolo.


	


	3.5
Na monna yo o be a tšere kae diaparo le lekokoko la Albertina.
	(2)


	3.6
Ratšhidi ge a fihla ka gaSefolo o botšišitše gore na Sefolo o kae?  

Wena ge o akanya o bona lebaka e le eng a nyaka Sefolo a sa no 

botša MmaSefolo ditaba tše?  Efa kgopolo ya gago.
	(2)


	3.7
Na Albertina yena o be a le kae?
	(2)


	3.8
Ge o bona lebaka la gore setopo sa Albertina se nyamalale/timelele 

e ka ba lefe?  Efa boikgopolelo bja gago.
	(2)


	3.9
Na lapa la gaSefolo le ile la tšea magato afe mabapi le taba ye?
	(2)


	3.10
Ge e be e le wena o be o tla dirang ge yo mongwe wa leloko la geno 

a ka timelela ka tsela ye e sa kgodišego?  Efa kgopolo ya gago.
	(2)


	
Setsopolwa C
	


	Mpapaletšeng

Ba gaSerwadi ke kgale ba diriša kariki ba pana ditonki di ba direla mediro e mentši.  Gona bjale ba šetše ba bona go diega ga ditonki ka gobane lapa la bona le godile, bana ba phatlaletše le naga gomme maeto a bona a atile e bile ke a matelele; a palela ditonki.  Ge Morena Serwadi a boile Makgoweng mafelelong a beke e nngwe, MmaSerwadi a re go yena:  “Ke sa tšo kwelela Leburu le lengwe la go rekiša ditonki tše di nametšwego ke pere gore di tswale dimeila.  Mediro ke e mentši le maeto a atile, a palela ditonki.  Go bjang ge re ka leka maano ao a go reka ditonki tšeo tša Leburu leo?”

Serwadi:  “E re nka be ke na le matšatši a go tsebalega ke kgone go bonana le Leburu leo.  Bjale ke swanetše go gomela mošomong.  Ga ke tsebe gore ge ke humane llifi di tla ba di sa le gona naa?  Goba o gopola bjang?”

MmaSerwadi:  “Nna ke bona eka yeo e tla ba taba ya go diega; batho ba a di kitimela ka gobane mabaka a fetogile.  Ge re letela gore o humane llifi ya gago go tlo tšea sebaka.”


	


	3.11
Ke mehola efe ye MEBEDI ye o bonago e ka dirwa ke ditonki?
	(4)


	3.12
Ba gaSerwadi ba ile ba dirang go fokotša bothata bja go diega ga 


ditonki?
	(2)


	3.13
Ke eng seo se dirago gore ba ga Serwadi ba thome go bona go 


diega ga ditonki?
	(2)


	3.14
Ke ka lebaka la eng MmaSerwadi a be a nyaka go reka ditonki?
	(2)


	
Setsopolwa D
	


	Thipa e tšwile morabeng

MmaMpšane:  “Ke yona tšheletiana ye o ka diogo go re tsošetša

yona mašego?  Ranta e tee le disente?  O diila go gokaakang na?  Tšea šiuwe.”  Mantšu ao a mafelelo T.T. o a kwele a šetše a le seferong, ya ba o tšea paesekela ya gagwe o a sepela.

Bjale tšatši le hlabile gomme bana ba šetše ba ya dikolong,

Gomme ba tšama ba mo goelela ge a feta:  “T.T.”

Ka go a mangwe malapa a hwetša ba šetše ba tšwile, eupša ge a fihla ka gae o be a swere diranta tše lesomepedi le disente tše masometharonne.  E tla lekana go lefela leeto la setimela la go ya fela.  Ee, la go ya fela.  Ga go hlokege go reka thekethe ya go ya le go boa ka gobane o ya go tsoma modiro; ga se mo a ka gopolago go ya le go boa.


	


	3.15
Ke ka lebaka la eng mmaMpšane a be a efa T.T. tšhelete?
	(1)


	3.16
Na T.T. o be a nyaka go dira eng ka tšhelete yeo?
	(2)


	3.17
Na leina la nnete la T.T. ke mang?
	(1)


	3.18
Na ke ka lebaka la eng go sa hlokege gore T.T. a reke thekethe ya 

go ya le go boa?
	(2)


	3.19
O ithutile eng ka kanegelokopana ye.
	(2)


	PALOMOKA YA KAROLO YA C:
	[40]


	KAROLO YA D
DINONWANE
	


	POTŠIŠO 4
	


	MOEPATHUTSE – S.A. MAKOPO
	


	Badišiša ditsopolwa tše di latelago ka šedi gore o tle o kgone go araba dipotšišo.
	


	
Setsopolwa A
	


	Tau le Mmutla

Mmutla wa nama wa tla ka leano la gore go agiwe mošašana wa go bea dinama tša nare ye e bolailwego ke tau.  Tša kwana, gomme tša rema mašaša, tša thoma go aga.  Ge di feditše tau ya re go mmutla:  “Bona, motlogolo, wena namela ka godimo, nna ke tla ba ka fase.”  Ka fao mmutla a namela.  Ge a le kua godimo ga ntlo, a pshikologa a wela fase gabedi, gararo, a ntše a tolana le lefase a lla sa bošuana.  Ge mokgalabje tau a bona tšeo a re:  “Motlogolo, etla ka fase, nna ke tle ka godimo, ka gobane pula še le yona e etla.”  Ka nako yeo ke ge ba apeile nama ya nare, e tshutshuma, manoni a petloga ka pitšeng, ba bile ba fela pelo gore nama e butšwa neng.  Ke mo tau a thomilego go namela ka godimo ga mošašana wo ba o agilego, gore a kgone go kadietša dinama, di phophe madi.


	


	4.1
Nama ye e apeilwego e be e etšwa kae?
	(2)


	4.2
Ke ka lebaka la eng tau e ile ya namela ka godimo ga mošašana wo 

ba o agilego?
	(2)


	4.3
Na mmutla o ile wa dirang ka mosela wa tau nakong yeo e nametše 

ka godimo ga mošašana?
	(2)


	4.4
Ke ka lebaka la eng diphoofolo tše di be di aga mošašana?
	(2)


	4.5
Tau e ile ya bolawa ke eng?
	(2)


	
Setsopolwa B
	


	Mosela wa pela o kae?

Go bjang mokgotse pela ka namanyana nke

ke thekge mohubo?  Ke kwa go na le monko wo bose

wa nama ka mo.  Wena ebile ke go tseba o sa je nama

gakaalo?”

Ka nnete pela a ngwathela phukubje nama; ya ja ya ipshina ya laela.  “Ke a go leboga monna wa gešo.  Ke be ke šetše ke dikologa ka baka la tlala.  Wa go swana nago o a hlokwa.  Borwa bo sa foka morwa!”

Ge phukubje bjale e sepetše, pela ya kwa e swerwe ke tlala, ka ge e sa je nama.  E be e lebetše ditaelo tša mogwera wa yona, mpša.

Pela ge e sa ile le naga bjalo, mpša ya šala e boa nageng e phathakgile dinama tše dingwe.  Ge e seno tsena, ya makala, ya befelwa kudu ge e hwetša dinama tšela ya go di tlogela di se gona.

“Lehono gona pela o tla ntseba gabotse gore ke nna mang!  Ke mo tlogela mo gae gore a šetše a dišitše dinama, o a itshepelela, manaba a rena a šala a tšea dinama.


	


	4.6
Na phukubje e be e tlile go dirang ga pela?
	(2)


	4.7
Na mpša e be e laetše pela gore e direng?
	(2)


	4.8
Mpša yona e be e ile kae ka nako yeo?
	(2)


	4.9
Na dinama tša mpša di be di tšerwe ke mang?
	(2)


	4.10
Na o bona pela e dirile phošo ka go yo inyakela dijo?  Efa kgopolo ya 

gago.
	(2)


	
Setsopolwa C
	


	Phukubje le Phiri

“Karikana yela e tšwelelago e tla ka ya nkhutšiša mosepele.  Ke tla itahlela mo gare ga tsela tše nkego ke hwile.  Ke tseba motho.  O tla ema, a hloma nke ke hwile, a ntahlela godimo ga karikana.  Moo ke bonago gore bjale ke lapologile, ke tla fologa ka tšhaba.”  Ke phukubje yeo ge e nagana ka mahlajana a yona.

Aowa, karikana yela ya ditonkana ya batamela.

Monyekarikana ge a re mahlo tloga, o bona phukubje e rapaletše mo tseleng.  A emiša karikana ya gagwe.  “Phoofotšwana ya phukubje ga e na nnete.  O ka no hwetša e sa hwa e nyaka go dira boradia.”  Ke monye-karikana.
	


	A tšea sebepi a latswa phukubje gabedi gararo, ya se ke ya itšhišinya ya fela e rapaletše.

“Aowa, ye yona e hwile ka nnete.  Fela e ka be e bolailwe ke eng?  Ga go bonale madi goba ntho!?  A ipotšiša, eupša a hloka karabo.  A e rwala a e lahlela ka morago ga karikana.


	


	4.11
Na phukubje e lapile e etšwa kae.
	(2)


	4.12
Na monyekarikana o ile a dirang go kgonthiša gore phukubje e 


hwile?
	(2)


	4.13
Na phukubje o hweditše eng ka gare ga karikana?
	(2)


	4.14
Ke ka lebaka la eng phukubje e be e nyaka go nametšwa karikana?
	(2)


	4.15
Na ke taba ye botse gore motho ge a nyaka thušo ya yo mongwe a 

šomiše bohwirihwiri?  Fahlela karabo ya gago o lebeletše ditiro tša 

phukubje.
	(2)


	
Setsopolwa D
	


	Mohlare wa Mokadiathola

“E re wena ke go botše leano la ka pele.  Re ka se nape ra fula mohlare ka moka.  Re tla topa kenywa e tee mo, ra topa ye nngwe mola, gore motho a se bone gore go dikenywa tše di futšwego.  Le ge ba re Mokadiathola o na le mahlo a bogale, a ka se bone.  Gape re tla ya e le mantšiboa gore bompheane ba se re bone,”  gwa realo Mosebjadi.

Ka nnete mantšiboa ba ya ka ba babedi ba swere leselwana ba fulela dikenywa ka go lona, gomme ba bitšana le ka bana, ba jela dikenywa tšela ba le ka lapeng le legolo.


	


	4.16
Ke eng seo se dirilego gore basadi ba Mokadiathola ba fule 


dikenywa?
	(2)


	4.17
Ke mang yo a bonego basadi ge ba fula dikenywa?
	(2)


	4.18
Go ile gwa diregang ge ba fetša go ja dikenywa?
	(2)


	4.19
Na ke taba ye botse gore go be le dijo ka gae gomme le palelwe ke 

go di ja?  Fahlela karabo ya gago.
	(2)


	4.20
Na batho ba ba ile ba thušwa ke mang?
	(2)

	KAROLO YA E
PADI
	


	POTŠIŠO YA 5
	


	NNETE FELA M.A. KEKANA
	


	Badišiša ditsopolwa tše di latelago ka tlhokomelo gore o tle o kgone go araba dipotšišo.
	


	
Setsopolwa A
	


	Gateetee mošomedi yoo le lekgarebe ba ile ba ga- rošwa ke go kibiwa ga khaontara.  Ge ba gadima ba gahlana le sefahlego se se thatafilego sa Ariel.

“Hee mokgomana, o tla ntshwarela kudu go kgaoletša kgang yeo ya lena ye bose.  Fela o tla elelwa gore ye ke nako ya modiro e sego ya magang a bjalo ka ao.”  Ge a realo Ariel o be a le gare a kiba bogodimo bja khaontara, a bolela ka lentšu le legolo, a tsepeletše ka mahlong a mošomedi yoo.


	


	5.1
Na Ariel o be a befedišitšwe ke eng ge a tla kiba khaontara?
	(2)


	5.2
Na lekgarebe le go bolelwago ka lona mo ke mang?
	(2)


	5.3
Na Ariel o a rereša ge a re nako ya mošomo e se ke ya ba ya magang?  
Fahlela karabo ya gago o lebeletše boitshwaro bja bašomedi ba.
	(4)


	
Setsopolwa B
	


	“Fela nka se kgone go go fa sengwalwa se, ga ke ešo ka thoma le go se bala.  Le ge nkabe ke feditše go se bala, ke be nka se go fe sona wena, gobane ge go na le phošo ye ke e humanego ka sona ke tla rata e eba yena kgaetšediago ka boyena yo a tlago go se tšea gore ke boledišane le yena ka phošo yeo.”  Ariel a realo morago ga ge Bubbles a itlhalositše se se mmeago moo.


	


	5.4
Na sengwalwa se go bolelwago ka sona se tlile bjang go Ariel?
	(2)


	5.5
Hlaloša gore sengwalwa se se be se bolela ka eng?
	(2)


	5.6
Ke eng seo se gapeleditšego Karabo go ngwala sengwalwa se?
	(2)


	5.7
Ke ka lebaka la eng Bubbles a be a latile sengwalwa se?
	(2)


	5.8
Lebaka la Ariel la go se neele Bubbles sengwalwa ke lefe?
	(2)


	5.9
Na ke ka lebaka la eng Ariel a nyaka go bonana le Karabo ka ga 


sengwalwa se e sego Bubbles?  Efa kgopolo ya gago.
	(2)


	
Setsopolwa C
	


	“Ge ke be ke go phenkgiša gona molato o gokae ge ke go fentše ka go dira tše botse?”

“Botse bjo bo dirwago ka maikemišetšo a mabe bo phala bobe ka moka bjo motho a ka bo dirago go atlega bobeng.  O naganne gore o bohlale Bubbles, bjale nke o le lwele lefa le la gago le lebe go swana le wena le rrago, o le phološe.”  Ge a realo a lebelela tatagwe ka lenyatšo go mo akaretša:  “Le rile le mpeka mogwapa, nna ka le beka mogwagwaila, a re yeng re le bone bjale.”


	


	5.10
Na phenkgišano ye go bolelwago ka yona mo ke ya eng?
	(2)


	5.11
Batho bao ba phenkgišanago mo ke bomang?
	(2)


	5.12
Ngwala dilo tše mpe tše PEDI tšeo Karabo a di dirilego go befediša 

tatagwe gore a be a mo amoge lefa.
	(4)


	5.13
Ke eng seo Karabo a bego a ba laile ka sona ge a tla be a bolela 


mantšu a:  “Le rile le mpeka mogwapa, nna ka le beka 



mogwagwaila”.
	(2)


	5.14
Na o kgolwa taba ya gore “botse bjo bo dirwago ka maikemišetšo a 

mabe bo phala bobe ka moka bjo motho a bo dirago”.  Efa 


boikgopolelo bja gago o lebeletše boitshwaro bja Bubbles ge a leka 

go kgotsofatša tatagwe.
	(4)


	
Setsopolwa D
	


	Maphodisa a Pelindaba a rile go fihla legaeng la ga Noko a re go hwetša ditaba di befile ba kitimela go Mabusha.  Ba fihlile a se na lebaka le letelele a sa tšo fihla gae le yena morago ga go tloga ga Noko.  O be a sešo a hwetša le sebaka sa go tsebiša ba bangwe ba sindikheithi selo.
	


	Mme o be a sa šišintšwe ke se sa tšogo direga mo a ilego a šitwa le ke go ka fetola dipotšišo tša maphodisa a a mo latilego ka go khutiša nnete ka se a se tsebago ka lehu la Noko.  Maphodisa a ile a tloga naye ge ba tšwa ka gae ga gagwe.  Ba mo tšea pele ga mahlo a batho ba kgobokanego ka gae ga gagwe ba tlilo swara thapelo go mo lliša ka lehu la morwa wa gagwe.


	


	5.15
Na maphodisa a hweditše ditaba di eme ka tsela efe ge ba fihla ga 

Noko?
	(2)


	5.16
Na maphodisa a tsebile bjang seo se diregago ngwakong wa Noko?
	(2)


	5.17
Na morwa wa Mabusha yo go bolelwago ka yena mo o be a 


bolaetšwe eng?
	(2)

